
18 Lùnastal 2026 

A phàraint/neach-cùraim chòir  

Sa Chèitean 2026, thadhail sgioba de Luchd-sgrùdaidh Foghlaim an Rìgh air Sgoil agus 
Sgoil-àraich Shiaboist. Rè ar turas, bhruidhinn sinn ri pàrantan/luchd-cùraim agus clann agus 
dh’obraich sinn gu dlùth ris a’ cheannard agus an luchd-obrach.   

Lorg an sgioba-sgrùdaidh na neartan a leanas ann an obair na sgoile. Tha iad seo nan 
neartan air feadh na sgoile agus na sgoil-àraich ach nuair a tha rud eile air a sgrìobhadh. 

• Tha a’ chlann nan luchd-ionnsachaidh toilichte, modhail agus dealasach. Tha beachd 
fàbharach aca a thaobh an cuid ionnsachaidh, bidh iad a’ gabhail pàirt ann am 
farsaingeachd de ghnìomhachdan agus tha iad air am brosnachadh gus an dìcheall a 
dhèanamh. 

• Tha dàimhean blàtha, deimhinneach ann eadar luchd-obrach agus clann a tha a’ 
cruthachadh àrainneachd far a bheil clann a’ faireachdainn sàbhailte agus gu bheil urram 
agus taic gan toirt dhaibh. Tha deagh bhuaidh air a bhith aig an dòigh-obrach seo air 
sunnd chloinne agus tha seo gan cuideachadh gus làn phàirt a ghabhail anns an 
ionnsachadh aca agus ann am beatha na sgoile san fharsaingeachd. 

• Tha a’ Ghàidhlig aig cridhe beatha agus obair na sgoile agus na sgoil-àraich. Tha an 
ceannard agus an luchd-obrach an-còmhnaidh a’ toirt seachad deagh eisimpleir de 
dh'àrd-chàileachd a thaobh cleachdadh na Gàidhlig, agus tha clann a’ sealltainn gu bheil 
faireachdainn làidir de mhoit aca sa chànan agus san dearbh-aithne chultarail aca. 

• Bidh com-pàirteachasan fìor èifeachdach leis a’ choimhearsnachd ionadail a’ 
neartachadh eòlasan ionnsachaidh na cloinne. Bidh sgioba an luchd-obrach, fo dheagh 
stiùireadh a’ cheannaird sgoile, ag obair gu co-obrachail agus le com-pàirtichean gus 
farsaingeachd de chothroman brìoghmhor, buntainneach a thoirt seachad a tha a’ cumail 
taic ri com-pàirteachadh is coileanadh na cloinne agus ri am fileantachd sa Ghàidhlig. 
 

Chaidh na raointean a leanas airson leasachadh a chomharrachadh agus chaidh 
beachdachadh orra leis a’ cheannard agus le riochdaire bho Chomhairle nan Eilean Siar. 

• Bu chòir dhan cheannard agus dhan luchd-obrach dàta a chleachdadh ann an dòigh nas 
èifeachdaiche gus prìomhachasan leasachaidh nas soilleire a chomharrachadh. Bu chòir 
na prìomhachasan seo a bhith dlùth-cheangailte ri amasan na sgoile agus ri amasan 
ionadail agus nàiseanta gus cuideachadh le bhith a’ toirt piseach air builean airson a h-uile 
pàiste.  

• Bu chòir dhan cheannard agus dhan luchd-obrach cumail orra le bhith a’ togail coileanadh 
ann an litearrachd agus àireamhachd air feadh na sgoile. A bharrachd air seo, bu chòir 
dhaibh cumail orra a’ togail air mar a tha iad a’ cleachdadh Gàidhlig, fileantachd agus 
ionnsachadh proifeasanta gus coileanadh chloinne ann an Gàidhlig (Luchd-ionnsachaidh) 
àrdachadh. 

• Bu chòir do luchd-obrach cumail orra le bhith a’ leasachadh ionnsachadh is teagasg de 
dh’àrd-chàileachd. Nuair a tha iad a’ dèanamh seo, bu chòir dhaibh dèanamh cinnteach 
gu bheil na gnìomhachdan a’ freagairt ri neartan agus feumalachdan gach neach-
ionnsachaidh agus gan lìbhrigeadh aig astar sgiobalta. Tha clann comasach agus deiseil 
gus barrachd uallaich a ghabhail agus gus taobhan den ionnsachadh aca fhèin a 
stiùireadh. 

Chruinnich sinn fianais gus cothrom a thoirt dhuinn luachadh a dhèanamh air obair na sgoile 
a’ cleachdadh ceithir slatan-tomhais deagh-ghnè à Dè cho math ’s a tha an sgoil againn? 
(4mh eagran). Bidh slatan-tomhais deagh-ghnè a’ cuideachadh sgoiltean, ùghdarrasan 
ionadail agus luchd-sgrùdaidh gus breithneachadh air dè a tha math agus dè tha feumach air 
leasachadh. Às dèidh sgrùdadh a dhèanamh air gach sgoil, bidh Riaghaltas na h-Alba a’ 
cruinneachadh mìon-fhiosrachadh bho na luachaidhean againn gus lorg a chumail air dè cho 
math ’s a tha sgoiltean na h-Alba a’ dèanamh. 
 

Seo measadh Luchd-sgrùdaidh an Rìgh airson Foghlam airson Sgoil 
agus Sgoil-àraich Shiaboist 
 

Slatan-tomhais deagh-ghnè airson ìrean na bun-sgoile Luachadh 

Ceannardas atharrachaidh  math 

Ionnsachadh, teagasg agus measadh math 

A’ dèanamh cinnteach gu bheil sunnd, co-ionannachd agus in-
ghabhaltas ann 

math 

Ag àrdachadh buileachadh agus coileanadh math 

Gheibhear tuairisgeul air na measaidhean ann an: 
 Dè cho math ’s a tha an sgoil againn (4mh eagran) Eàrr-radh 3: An sgèile sia-puing 

 
Chruinnich sinn fianais gus obair Tràth-ionnsachadh agus cùram-chloinne a mheasadh le 
bhith a’ cleachdadh trì slatan-tomhais deagh-ghnè bhon Fhrèam leasachaidh càileachd 
airson roinnean an tràth-ionnsachaidh agus cùram-chloinne.  
 

Slatan-tomhais deagh-ghnè airson na sgoil-àraich Luachadh 

Curraicealam math 

Ionnsachadh, teagasg agus measadh math 

Sunnd, in-ghabhaltachd agus co-ionannachd math 

 
Bidh sgrìobhainn nas mionaidiche, air a bheil Geàrr-iomradh air Toraidhean Sgrùdaidh (SIF), 
ri faotainn air làrach-lìn HMIE aig: Reports page | Inspection reports | HMIE 

https://education.gov.scot/terms-of-use
https://education.gov.scot/inspection-and-review/inspection-frameworks/how-good-is-our-school-fourth-edition-hgios-4/
https://education.gov.scot/inspection-and-review/inspection-frameworks/how-good-is-our-school-fourth-edition-hgios-4/
https://education.gov.scot/inspection-and-review/inspection-frameworks/how-good-is-our-school-fourth-edition-hgios-4/
https://education.gov.scot/inspection-and-review/inspection-frameworks/quality-improvement-framework-for-the-early-learning-and-childcare-sectors/
https://education.gov.scot/inspection-and-review/inspection-frameworks/quality-improvement-framework-for-the-early-learning-and-childcare-sectors/
https://educationinspectorate.gov.scot/find-an-inspection-report/details/?id=100671

Dè thachras a-nis? 
 
Tha sinn misneachail gu bheil an comas aig an sgoil leantainn orra a’ leasachadh. Mar sin, cha 
tadhail sinn air an sgoil a-rithist an co-cheangal ris an sgrùdadh seo. Cuiridh Comhairle nan 
Eilean Siar fios gu pàrantan/luchd-cùraim mu adhartas na sgoile mar phàirt de na h-
ullachaidhean aca airson aithris air càileachd nan sgoiltean aca. 
 
 
 
Catriona Smith 
Neach-sgrùdaidh an Rìgh 
 
Às leth Àrd-neach-sgrùdaidh an Rìgh airson Foghlam ann an Alba. 

